
3 ZUAW

1The Zuaw ihe, uzeruzar ma'e waneruze'egar
romo aiko ihe. Ne Kaz ne. Ko heze'eg amuapyk
papereheihe, neweimono kar paihe. Uruamutar
katu ihe, ta'e zazeruzar katu ze'eg azeharomoete
har rehe zane xe.

Zuaw uze'eg Kaz ikatu haw rehe a'e kury

2Hemyrypar heremiamutar. Aenoz ma'e Tupan
pe tuweharupi ihe. — Ezekaiw katu Kaz rehe
nehe, a'e izupe. — Tuwe ikag nehe, tuwe
na'ima'eahy kwaw nehe, a'e izupe. — Tuwe heko
haw ikatu nehe, a'e izupe. Ereho tuwe iko Tupan
hape rupi ne. A'e rupi wiko nepy'a pe a'e. 3 Amo
uzeruzar ma'e a'e wa, nepyr har a'e wa, uhem wa
xXe hepyr a'e wa. Umume'u nereko haw ihewe
wa. — Uzeruzar tuwe Kaz Tupan ze'eg rehe a'e,
il ihewe wa. — Weruzar tuwe oho iko tuwe-
harupi no, ikatuahy ma'e iapo pa a'e no, i'i ihewe
wa. Herurywete henu mehe ihe. 4 Aze ze'eg
ikatu ma'e ainu nehe, herurywete putar nehe. —
Nepurumuzamuzag a'e wa, oho tuwe waiko ze'eg
azeharomoete har rupi a'e wa, aze amo i'i ihewe
nehe, herurywete wera'u putar ihe nehe

5 Hemyrypar heremiamutar. Tuweharupi
erema'ereko katu iko ne, ikatu ma'e iapo
pa amogwer uzeruzar ma'e wanupe ne. Te
neremigwaw 'ym wanupe ikatu ma'e erezapo
iko. 67— Kaz a'e, uzamutar katu uzeruzar ma'e
uzepyr har iko a'e wa, i'i uzeruzar ma'e xe har
wanupe wa, nerehe uze'eg pa wa. A'e awa a'e wa,



3 ZUAW 8 ii 3 ZUAW 10

Zaneruwihawete hemiruze'eg romo wanekon
a'e wa. Umume'u putar Tupan ze'eg oho waiko
taw nanan a'e wa nehe. Weraha putar ko pape
newe a'e wa nehe no. — Aze uzeruzar 'ym ma'e
umur temetarer peme wa nehe, pepyhyk zo
wanuwinehe, a'e wanupe ihe. A'e rupi nezewe a'e
newe kury. — Pemono temetarer wanupe nehe,
pemono wama'e ram wanupe nehe no, aze uputar
wa nehe, a'e newe kury. Ta'e Tupan hemiruze'eg
romo wanekon a'e wa xe. Aze pepytywa pe wa
nehe, pekatu putar Tupan pe nehe.

8 Zane Zezuz rehe uzeruzar ma'e zane, xipy-
tywagatu agwer awa zane wa nehe, ta'e ze'eg aze-
haromoete har imume'u har romo wanekon a'e
wa xe. A'e rupi zaiko Tupan ze'eg imume'u har ai
zane nehe no, wainuromo zane nehe no.

Zuaw uze'eg Xio rehe a'e, Neme rehe a'e no

9 Amuapyk amo ae heze'eg pape rehe ihe,
uzeruzar ma'e nepyr har wanupe imono kar pa
ihe. Xio a'e, waneruze'egar romo heko wer a'e.
Nuzekaiw kwaw hepape rehe a'e. — Zuaw a'e,
nuiko kwaw Tupan ze'eg imume'u har romo a'e, i'i
mua'u iko nepyr har wanupe a'e, herehe uze'eg pa
a'e. (A'e rupi uzeruzar ma'e a'e pe har nuzekaiw
kwaw heze'eg rehe a'e wa.) 10 A'e rupi aze aha
nepyr nehe, aze'eg putar a'e pe har wanupe nehe.
Amume'u putar a'e awa ze'eg awer paw teko
wanuwa rupi ihe nehe. Amume'u putar hemiapo
kwer nehe no. Uze'eg zemueteahy herehe a'e,
a'e pe har wanupe a'e. Hemu'em tuwe. Nezewe
haw nuhyk kwaw izupe. Amo ae ikatu 'ym ma'e
rehe ipurapo wer. Numuixe katu kar kwaw Tupan

ze'eg imume'u har wapuz me a'e wa, a'e pe ihem
mehe a'e wa. Amo uzeruzar ma'e a'e pe har
a'e wa no, ipurumuixe katu kar wer zepe Tupan
ze'eg imume'u har wanehe a'e wa. A'e awa uze'eg
ahyahy wanupe. — Nan, i1 iko wanupe. —
Aze pemuixe katu kar a'e Tupan ze'eg imume'u
har penapuz me nehe, a'e mehe napepuner kwaw
pezemono'ogaw rehe urepyr nehe, i'i iko wanupe,
uze'eg ahyahy pa wanupe.

11 Kaz hemyrypar heremiamutar. Aze amo
uzapo ikatu 'ym ma'e oho iko a'e nehe, eiko zo
izawe nehe. Aze amo uzapo ikatuahy ma'e oho
iko a'e nehe, eiko izawe nehe. Aze amo uzapo
ikatuahy ma'e oho iko a'e nehe, a'e mehe a'e awa
wiko putar Tupan hemiruze'eg romo a'e nehe.
Ikatu 'ym ma'e iapo har wa, nukwaw kwaw Tupan
wa, nuiko kwaw hemiruze'eg romo wa.

12 Teko paw rupi uze'egatu waiko Neme rehe a'e
wa. — Ikatuahy a'e, i'i oho waiko hehe wa. Aze ty,
ikatuahya'e. Oho katuiko ze'eg azeharomoete har
rupi no. Ure ure no, — Ikatuahy a'e, uru'e newe

ure no. Erekwaw katu ureze'eg azeharomoete har
ne ty.

Upaw etea'i ko pape a'e kury
13 Ma'e tetea'u rehe hepurumume'u wer newe
ihe. Nahepurumuapyk wer kwaw pape rehe
ihe. 14 Ta'e hepurexak wer nerehe ihe xe.

Tuwe na'iarew kwaw nehe. Nerexak mehe za-
puner zanezeupeupe zaneze'eze'egaw rehe nehe.

15 Tuwe nerurywete nehe. Ekyze zo ma'e wi nehe.
Nemyrypar xe har a'e wa, paw rupi katete omono
kar uze'eg peme a'e wa. — Nekatu pa, i'l newe

wa. — Nekatu ma, i'i newe wa. — Zuaw umur kar
uze'eg peme a'e, ere hemyrypar nepyr har nanan
nehe no ty. Upaw kwez kury. Zuaw.

